
Stofnun Norræns klasasamstarfs
Aðdragandi samstarfsins

Á haustmánuðum 2004 komu saman fulltrúar frá Norðurlöndunum og Eystrasaltslöndunum til að ræða möguleika á að undirbúa vettvang fyrir samstarf og aukinna tengsla milli landanna á sviði klasa.  Markmiðið með slíku netsamstarfi er að auka samkeppnishæfni og nýsköpunargetu klasa í löndunum auk þess að hvetja til faglegra vinnubragða í þeim klasaverkefnum sem eru í gangi í hverju landi. 
Tilgangur fundarins var að ræða um möguleg tækifæri til samvinnu landa í Norður-Evrópu, auk þess sem talið var mikilvægt að læra af reynslu annarra þjóða sem fengist hafa við klasaverkefni. Hópurinn ræddi mikilvæga árangursþættir í upphafi klasaverkefna, svo sem raunhæfar væntingar, áherslu á kjarnahæfni svæða og fyrirtækja, mikilvægi hæfra forystuaðila til að leiða verkefni auk tækifæra hvað varðar samstarf klasa milli landa. Samstarf milli landa í Norður-Evrópu er því undirliggjandi markmið með netsamstarfinu og er lögð áhersla á að tengja aðila með sameiginlega eða svipaða hagsmuni, svo sem verkefnisstjóra klasa, ráðgjafa, fulltrúa opinberra aðila o.fl. sem koma að klasaverkefnum í hverju landi.
Stofnun samstarfsnets

Ein af niðurstöðum fundarins var sú að stofnað yrði til norræns netsamstarfs þar sem í hverju landi yrði tilnefndur CIP aðili (Cluster Information Point) sem sækir fundi á vegum hópsins og undirbýr verkefni sem hópurinn vinnur að. 
Netið samanstendur af fulltrúum frá Íslandi, Noregi, Svíþjóð, Finnlandi, Danmörku, Rússlandi, Eistlandi, Lettlandi, Litháen og Póllandi. 
Helstu viðfangsefni hins Norræna klasasamstarfs eru eins og fyrr segir að aðstoða og stuðla að auknu samstarfi og tengslum milli klasa í aðildarlöndum. 
Til verkefna CIP hópsins getur talist:
· Aðstoð og stuðningur við að koma á tengslum við erlenda klasa
· Að koma á tengslum milli verkefnisstjóra erlendra klasa 
· Þjálfun verkefnisstjóra

· Miðlun þekkingar og reynslu

· Hagnýt viðmið milli klasa

· Sameiginleg rannsóknarverkefni 
Aðilar CIP samstarfsins munu beita sér fyrir því að stuðla að auknum vexti og samkeppnishæfni svæða með sérstöku áherslu á hugmyndafræði klasa. Miklar vonir eru bundnar við CIP netið og ætlunin er að efla það og fá aðila frá fleiri löndum til liðs við það þegar fram líða stundir. Í dag búa um 120 milljónir manna á verkefnasvæði CIP hópsins, þar sem fulltrúar Norðurlandanna, Eystrasaltsríkjanna, Póllands og Rússlands hafa myndað öflugt samstarfsnet. 
Upplýsingar um CIP aðila landanna má finna á netslóðinni:
http://www.nordicinnovation.net/article.cfm?id=1-834-600
Fulltrúi Íslands í CIP hópnum er Elvar Knútur Valsson, verkefnisstjóri hjá Impru nýsköpunarmiðstöð og verkefnisstjóri Klasaverkefnis Impru og Byggðastofnunar. 

Verkefni CIP-hópsins
Fjölmörg klasaverkefni eru í gangi í aðildarlöndum CIP hópsins og því upplagt að virkja þá aðila sem standa að slíkum verkefnum og koma því í kring að miðlun upplýsinga geti átt sér stað. Lærdómur sem draga má af reynslu annarra þjóða verður að teljast mjög dýrmætur, hvort sem um ræðir verkefni sem hafa gengið vel eða illa. Flestir þeir aðilar sem koma að klasaverkefnum á einn eða annan hátt geta notið góðs af því að fræðast um lykilárangursþætti klasaverkefna á mismunandi stigum við mismunandi aðstæður. Klasar og þau klasaverkefni í löndunum, eru eins misjafnir og þeir eru margir, svo og aðstæðurnar á hverju svæði, svo ljóst er að mögulegt er að afla dýrmætrar þekkingar af reynslu annarra þjóða.
Kortlagning klasa og gerð gagnagrunns

Vinnuhópur CIP aðila hefur hafið verkefni þar sem markmiðið er að búa til gagnagrunn þar sem ætlunin er að safna gögnum og miðla reynslu og frumkvæði þjóða í klasamálum. Með slíkum gagnagrunni verður hægt að fylgjast með og bera saman árangur starfandi klasa á markvissan hátt. 
Vinnufundir: miðlun þekkingar og reynslu

Ætlunin er að halda reglulega vinnufundi sem verða nokkurs konar samstarfsvettvangur þeirra sem koma að klasaverkefnum og starfandi klösum,

þar sem ætlunin er að þjálfa verkefnisstjóra ásamt því að miðla reynslusögum og tengja verkefnisstóra mismunandi landa. Þeim sem boðið verður að sækja vinnufundi eru m.a. verkefnastjórar klasa og aðrir sem koma að klasaverkefnum, hvort sem um ræðir einkageirann eða hinn opinbera.
Fyrsti vinnufundur hópsins verður haldin í lok apríl 2005 og er ætlunin að halda slíka vinnufundi með reglulegu millibili þar sem ætlunin er að á fundinum geti aðilar sem starfa að klösum komið saman og miðlað reynslu sinni af klasamálum. 
Upplýsingasíður klasa á starfssvæði CIP netsins
Verið er að safna saman upplýsingum um þá klasa sem til staðar eru á svæðinu. Tilgangur með Gulu síðunum er að gefa CIP aðilum (og öðrum sem áhuga hafa) tækifæri til að bera saman klasa, koma á tengslum milli starfandi klasa á svæðinu og skapa viðskiptatækifæri. 
Önnur verkefni

CIP aðilar landanna sinna einnig fjölmörgum öðrum verkefnum sem ekki verða skilgreind sérstaklega en öll eiga þau það sameiginlegt að markmið þeirra er að efla samkeppnishæfni og nýsköpun í klösum aðildarlandanna. 

Frekari upplýsingar um CIP netsamstarfið veitir Elvar Knútur Valsson, verkefnisstjóri Impru nýsköpunarmiðstöðvar. Netfang elvar@iti.is

